
Sİ<$SƏT 7
Türk dünyasının nüfuzlu /ideri

,, məqalə
Böhranlara daha dayanıqlı 

türk dünyası
Azərbaycan Prezidenti İlham Əliyev 

Türk Dövlətləri Təşkilatından bəhs edəndə 
daim iki istiqamətin sintezində anlamı bö-
yük olan məqamı vurğulamışdır. Onlardan 
biri Azərbaycan liderinin TDT-nin və bü-
tövlükdə Türk dünyasının inteqrasiyasının 
perspektivinə böyük inam ifadə etməsidir. 
Digəri bu yolda hər bir türk dövlətinin 
üzərinə böyük məsuliyyətin, çalışqanlığın, 
neqativ təsirlərə qarşı ortaq hərəkət et-
mək zərurətinin düşdüyünü vurğulaması-
dır. Naxçıvan Bəyannaməsi imzalananda, 
TDT-nin hər bir Zirvə toplantısında, Vətən 
müharibəsindən sonra müxtəlif KİV nü-
mayəndələrinə verdiyi müsahibələrdə, An-
diçmə mərasimində, müxtəlif forumlarda 
TDT ilə bağlı fikir ifadə edəndə mütləq bu 
iki məqamı konkret önə çəkmişdir. 

Bu gün, ümumiyyətlə, türk dünyası və 
xüsusilə TDT ilə bağlı baş verən hadisələr 
Azərbaycan liderinin nə dərəcədə haqlı 
olduğunu sübut edir. Bu baxımdan Qə-
bələ Zirvəsi ərəfəsində türk dövlətlərinin 
Əməkdaşlıq Günü ilə bağlı etdiyi payla-
şımda İlham Əliyevin “ötən 1� il ərzində 
təşkilatımız güclənmiş, dünya miqyasında 
böyük nüfuz qazanmış, sıralarımız geniş-
lənmişdir” fikrini ifadə etməsi əhəmiyyət-
li anlama malikdir. Onun başqa mənaları 
ilə yanaşı, böhranlara daha dayanıqlı türk 
dünyası formalaşdırmaq anlamı əhəmiy-
yətlidir. Onun siyasi və geosiyasi məna 
özəlliyi üzərində Qəbələ Zirvəsi konteks-
tində dayanmaq gərəkdir. 

Türk [alqları arasında 
həmrəylik

Böhranlara qarşı daha dayanıqlı olmaq 
fəlsəfəsinin mərkəzində türk xalqlarının 
həmrəyliyinin gücləndirilməsi tezisi daya-
nır. Prezident İlham Əliyevin paylaşımında 
vurğuladığı aşağıdakı fikrə baxaq: “Türk 
Dövlətləri Təşkilatı ölkələrimiz arasın-
da siyasi, iqtisadi və humanitar sahələrdə 
əməkdaşlığın gücləndirilməsinə, türk xalq-
ları arasında həmrəyliyin daha da möh-
kəmlənməsinə böyük töhfə vermişdir”.

Deməli, ölkələr arasında əməkdaşlıq və 
xalqlar arasında həmrəylik TDT çərçivə-
sində bir-birini motivə etməli və tamamla-
malıdır. Proses kimi bu xüsusiyyət kifayət 
qədər mürəkkəb və ciddi yanaşma tələb 
edən məsələdir. Çünki tarixin hökmü ilə 
türk dövlətləri, ölkələri, cəmiyyətləri ara-
sında münasibətlər heç də bütün dönəm-
lərdə hamar olmamışdır. Bir sıra hallarda 
Türk dövlətləri bir-biri ilə savaşmışlar. 

Siyasət etnosun təbii və ontoloji birliyi 
fonunda bir qədər fərqli mənzərə yarada 
bilir. Ona görə də türklər daim ayıq olmalı 
və ölkələr arasında əməkdaşlıqla yanaşı, 
xalqların həmrəyliyinin daha da gücləndi-
rilməsi istiqamətində çox ciddi addımlar 
atmalıdırlar.

Bu kontekstdə indi müşahidə edilən bir 
məqamı unutmamalıyıq – bir sıra dairələr 
əsasən türk xalqları arasında həmrəyliyi 
zəiflətmək, imkan olsa onlar arasında ciddi 
ixtilaflar yaratmaq istiqamətində canfəşan-
lıq edirlər. Detallara varmadan bu prosesin 
iki əlamətini vurğulamaq lazımdır. 

İnformasiya sferasında 
³antitürk fırtınası´

Birincisi, mediada türk ölkələri və 
cəmiyyətlərində əsasən neqativ hadisələ-
rin baş verdiyi görüntüsü yaratmağa cəhd 
edilir. Təhlükəlisi odur ki, bu zaman səbəb 
kimi ümumiyyətlə türk xalqlarının bir-biri-
ni qəbul etməməsini göstərmək istəyirlər. 
Qafqazlı Anadolu insanından və hər ikisi 
Mərkəzi Asiya mentalitetindən fərqləndi-
yi görüntüsü yaratmağa cəhd göstərirlər. 
Müxtəlif məişət hadisələrini əsas olmadan 
milli, mədəni, etnik, siyasi, mənəvi-əxlaqi 
və digər aspektlərə proyeksiya edib belə 
təsəvvür yaratmaq məqsədlərini hiss edi-
rik: türk xalqları birləşə bilməzlər, çünki 
aralarında fərqlər və problemlər çoxdur!

Bunun bir şər, böhtan, ara vurmaq və 

cəfəngiyyat olduğunu onu deyən və ya-
zanların özləri də yaxşı bilirlər. /akin elə 
əsas məqsəd də ondan ibarətdir ki, yalanı 
həqiqət kimi təqdim edib türk xalqlarının 
həmrəyliyini pozsunlar.    

İkincisi, belə təsəvvür yaratmağa ça-
lışırlar ki, türk liderlərin danışmasına 
baxmayaraq, “türk ailəsi”ndə problemlər 
həmişə var və olacaq. Məsələn, guya türk 
dövlətləri bir-birini müdafiə etmək istə-
mirlər və əsasən Qərbin maraqlarına uy-
ğun hərəkət edirlər. Buna görə də TDT heç 
zaman ciddi geosiyasi güc ola bilməyəcək. 

Diqqət etsək, görərik ki, türk ailəsi və 
TDT-nin ciddi geosiyasi güc kimi forma-
laşması tezisləri daha çox İlham Əliyevə 
aiddir. /akin Azərbaycan Prezidentinin 
məntiqi, fəaliyyəti və qətiyyətli əyilməz 
duruşu “informasiya qafilləri”ni yerlə-yek-
san etməkdədir! O cümlədən Türkiyə və 
Azərbaycanda da bir sıra media mənsubla-
rı bundan nəticə çıxarmalıdırlar.  

³Qardaşlığımız əbədidir´
İndi Qəbələdə hökm sürən siyasi ab-ha-

va bir daha təsdiq edir ki, “Azərbaycan 
türk dünyasının birliyinin gücləndirilməsi 
istiqamətində səylərini bundan sonra da 
davam etdirəcək”. Prezident İlham  Əliyev 
öncəki mərhələlərdə nümayiş etdirdiyi 
mövqeni, TDT-yə olan böyük sevgisi və 
inamını, ümumiyyətlə, “mədəniyyət”, “di-
aloq”, multikulturalizm”, “əməkdaşlıq”, 
“təhlükəsizlik, “birgə inkişaf”, “türk mə-
dəniyyəti və kimliyi” kimi anlayışlara yük-
sək sayğısını açıq ifadə edir. Bu baxımdan 
da “Azərbaycanın türk dünyasının birliyini 
qardaşlığın əbədiliyi naminə daha da güc-
ləndirəcəyi” tezisi bir siyasi və geosiyasi 
mahiyyətli təşviqdir! TDT-nin özünə layiq 
yer tutmasının anatomiyasıdır! 

Qəbələ Zirvəsi fonunda bu düşüncələr 
bir sıra tezislər üzərində dayanmaq zə-
rurətini meydana çıxarır. Əslində həmin 
tezislər zaman-zaman “Xalq qəzeti”ndə 
yer almışdır. Türk dünyası ətrafında baş 
verən proseslər və TDT kontekstində on-
ların məzmun çalarlarına bir daha baxmaq 
faydalı olar.

İlham Əliyev� Türk dünyası 
birliyinin memarı

Sözsüz ki, TDT-yə daxil olan hər bir 
türk ölkəsinin başçısı, o cümlədən müşa-
hidəçi statusunda olan V.Orban və Ə.Tatar 
türk dünyasının inteqrasiya olunması üçün 
öz töhfələrini verirlər. Bununla yanaşı, 
Azərbaycan xalqının ümummilli lideri 
Heydər Əliyev həmin istiqamətdə elə stra-
teji kurs müəyyən etmişdir ki, Azərbayca-
nın aparıcılığı və motivəedici rolu həmişə 
seçilir. 2���-cü ildən bu yana türk dünyası 
ilə bağlı Prezident İlham Əliyevin atdığı 
davamlı addımlar isə göstərir ki, təməldə 
türk xalqlarının inteqrasiyasında Azərbay-
can rəhbəri xüsusi rol oynayır. 

Burada Azərbaycanın dövlət olaraq ,, 
Qarabağ müharibəsində qalib gəlməsi və 
2�2�-cü ildə 2� saata suverenliyini tam 
təmin etməsi ayrıca gücləndirici, ruhveri-
ci rol oynamışdır və strateji məqsədə nail 
olmağa inamı yeni keyfiyyət səviyyəsinə 
yüksəltmişdir. Obyektiv olaq: müstəqillik-
lərini əldə edəndən sonra �� il müddətin-
də Qarabağa ayaqları dəyməyən Mərkəzi 
Asiya türk dövlətlərinin liderləri indi həm 
ora səfərlər edir, həm də bölgənin yenidən 
qurulmasına öz qardaşlıq töhfələrini verir-
lər. Bu prosesin birbaşa ideya müəllifi, sti-
mullaşdırıcısı və memarı Prezident İlham 
Əliyevdir. 

Azərbaycan Prezidenti türk dövlətləri-
nin birlik məsələsinə daha geniş kontekstdə 
baxaraq yeni dinamika vermişdir. Nümunə, 
/açında Azərbaycan-Türkiyə-Pakistan 
strateji razılaşması və uzun illər Azərbay-
cana isti münasibəti olmayan Türkmənis-
tan rəhbərinin Qarabağa səfəridir. Yəni 
 İlham Əliyev nəinki türk dövlətləri arasın-
da müxtəlif səbəblərdən yaranmış “buzla-
rı” əridir, həm də daha geniş məkanda bir-
lik yaratmaq gücü və potensialını nümayiş 
etdirir. Doğrudan da, Pakistan, Macarıstan 
və Gürcüstan kimi dövlətlər türk birliyinə 

maraq göstərirlərsə, Türkmənistan han-
sı məntiqlə kənarda qalmalıdır" İran niyə 
əsassız ehtiyatlılığı və soyuqluğunu davam 
etdirməlidir" 

İlham Əliyevin türk dünyasının birliyi 
və nüfuzu ilə bağlı fəaliyyəti bunlarla da 
məhdudlaşmır. İndi analitiklər əmindirlər 
ki, Azərbaycanın avqustun 8-də Vaşinq-
tonda nail olduğu razılaşma və Prezident 
İlham Əliyevin “Avropa Siyasi Birliyi”nin 
son toplantısında iştirakına olan münasi-
bət göstərir ki, ABŞ və Avropa da TDT-ni 
müsbət dəyərləndirir. Qlobal geosiyasət 
baxımından bu məqamlar çox əhəmiyyətli-
dir. hzərində bir qədər geniş dayanaq.

Türk sivilizasiyası qlobal 
Jeosiyasət kontekstində

Bizlər haqlı olaraq türk sivilizasiyasın-
dan danışırıq. Bəlkə də bu dünyada türk-
lər qədər sivilizasiyadan danışmaq haqqı 
və potensialı olan ikinci bir qövm yoxdur. 
/akin çox təəssüf ki, əsrlərlə dünyadakı 
müəyyən kəsimlər həqiqəti və reallığı elə 
gizlədib və təhrif ediblər ki, əksəriyyət sual 
edir: “türk sivilizasiyası var"”

Ancaq tarixə obyektiv və qərəzsiz ya-
naşanda görürsən ki, gerçəklik tamamilə 
başqadır. Məsələn, Avropada “Vyana mək-
təbi” adlanan və etnosların dünya mədə-
niyyətinə töhfələrini araşdıran bir qrup 
alim türklərin “savaşçı çobanlar” mədəniy-
yətini bütün dünya mədəniyyətinin mayası 
hesab etmişlər �XX əsrin ikinci yarısında�. 

Bundan başqa, necə olur ki, dünyanın 
dörd bir guşəsində türk mədəniyyətinin iz-
ləri mövcud olur" XV,, əsrdə qərblilərin, 
rusların və çinlilərin İç Moğol ərazisi ilə 
bağlı tərtib etdikləri xəritələrdə toponimlə-
rin �� faizi türk mənşəlidir. Biz onların bir 
qismi haqqında bu mövzudakı , məqalədə 
yazmışıq. 

Eyni zamanda, əgər türk sivilizasiyası 
yoxdursa, indiki Mərkəzi Amerikada, /a-
tın Amerikasında, Afrikada birbaşa türklə-
rin adı ilə bağlı yerləşim məkanları, mədə-
ni abidələr, coğrafi ərazi niyə mövcuddur" 

Belə alınır ki, artıq türklər özlərinə qar-
şı olan bu tarixi ədalətsizliyi aradan qal-
dırmalıdırlar. Türklər tarixi ədaləti bərpa 
etməyi bacarırlar! 

Bunlar Prezident İlham Əliyevin da-
vamlı olaraq TDT məsələsini qlobal ge-
osiyasət və siyasətin gündəminə sivil, 
siyasi, diplomatik, əməkdaşlıq və təhlükə-
sizlik kontekstlərində gətirməsinin stra-
tejidə doğrudan da türk sivilizasiyası an-
layışının qəbul edilməsi üçün çox faydalı 
olduğunu göstərir. 

Azərbaycan sosio-humanitar elmi üçün 
bu bağlılıqda araşdırılması aktual olan 
mövzulardan biri XX, əsrdə “sivilizasi-
ya” və “qlobal geosiyasət” anlayışlarının 
müxtəlif aspektlərdə - siyasi-nəzəri, fəlsə-
fi, tarixi, kulturoloji, filoloji və s. tədqiqi 
olmalıdır. 

Bu baxımdan AMEA-nın yeniləşmə 
kursunun prioritetləri geniş imkanlar yara-
dır. Bu təşkilatın rəhbərliyinin fəaliyyətin-
də də həmin məqam xüsusi yer tutur. Artıq 
türk dünyası birliyi kontekstində vurğu-
lanan istiqamətdə tədqiqatlar aparılır. O 
cümlədən Fəlsəfə və Sosiologiya, Tarix və 
Etnoqrafiya, Ədəbiyyat və Folklor institut-
larında araşdırmalar davam edir. 

Beləliklə, Azərbaycan Prezidentinin 
qarşıya qoyduğu məqsədlər əsasında ha-
zırda ölkədə türk sivilizasiyanın siyasi, 
geosiyasi, mədəni və digər istiqamətlərdə 
özünütəsdiqi prosesi ilə yanaşı, məsələnin 
elmi araşdırılması prosesi paralel aparılır. 
Bu istiqamətlər, təbii ki, qarşılıqlı əlaqədə 
reallaşır və bəhrələrini ən qısa zamanda 
bütün dünya daha çox görəcəkdir.

Vurğuladığımız strateji məqamın Qə-
bələ Zirvəsində müzakirə edilən məsələlər 
işığında hansı məzmun alması da olduqca 
əhəmiyyətlidir.     

(ardı var)

TDT və Azərbaycan:  
gücün sülh diktəsi 

Türk dünyasının Qəbələ Zirvəsində 
regional barışa mühüm töhfə  

TDT Dövlət Başçıları Şurasının Qəbələdəki 12-ci Zirvə Görüşü 
çərçivəsində qurumun Xarici İşlər 1azirləri Şurasının toplantısında çı[ış edən 
$zərbaycanın [arici işlər naziri Ceyhun Bayramov bildirdi ki, formalaşmaqda 
olan yeni beynəl[alq təhlükəsizlik ar[itekturasında TDT-nin Jücü birliyin 
rəmzi kimi daha mühüm rol oynamaq potensialına malikdir� ³$zərbaycanın 
onilliklər boyunca münaqişə vəziyyətində olduğu Ermənistan ilə normallaşma 
prosesi istiqamətində Jöstərdiyi ardıcıl səylər, məqsədyönlü fəaliyyətlər də 
reJionumuzda sülh və sabitliyin bərqərar edilməsinə hesablanıb´�
Bəli, beynəlxalq müstəvidə mürəkkəb 

proseslərin getdiyi indiki durumda yeni 
dünya düzəninin sülh və sabitlik şəraitində 
qurulması son dərəcə vacib amildir. Hesab 
edirik ki, bu baxımdan nazir C.Bayramovun 
daha sonra bildirdikləri də mühüm əhəmiy-
yətə malikdir. Belə ki, o, TDT-yə üzv döv-
lətlərin coğrafi baxımdan təbii nəqliyyat, 
logistika, tranzit xətlərini təşkil edərək, Av-
ropa və Asiya qitələri arasında körpü rolunu 
oynadıqlarını önə çəkib: “Təşkilat bu is-
tiqamət üzrə nəhəng imkanlara malikdir. Bu 
xətt, eyni zamanda, Orta Dəhlizin ayrılmaz 
parçasıdır. Vaşinqton Zirvə Görüşü çərçivə-
sində Zəngəzur dəhlizi vasitəsilə Azərbay-
canın qərb rayonları ilə Naxçıvan arasında 
maneəsiz gediş-gəlişi təmin edəcək TR,PP 
marşrutunun bəyan edilməsi regionumuzda 
bağlantıların şaxələndirilməsi baxımından 
mühüm addımdır”.

Yeri gəlmişkən, TDT Dövlət Başçıları 
Şurasının 12-ci Zirvə Görüşünün iki başlıca 
aspekti var idi ki, onlardan ikincisi təhlükə-
sizlikdirsə, birincisi sülhdür. Tam əminliklə 
demək olar ki, “Regional sülh və təhlükə-
sizlik” mövzusuna həsr olunmuş Qəbələ 
toplantısı həm təşkilatın gündəliyində du-
ran aktual məsələlərin müzakirəsi üçün mü-
hüm platformaya çevrildi, həm də ümumən 
TDT-nin qlobal məkandakı yeri və rolunun 
artım trayektoriyasını vurğuladı. Tədbir sü-
but etdi ki, quruma üzv dövlətlər də belə bir 
trayektoriyanın əhəmiyyətini, kifayət qədər, 
ciddi nəzərdən keçirirlər. 

Əlbəttə, diqqətə çatdırdığımız cəhət-
lərin dolğun ifadəsi baxımından Prezident 
İlham Əliyevin bildirdikləri daha səlis və 
məntiqidir. Dövlətimizin başçısı Zirvə gö-
rüşündəki çıxışında ilk olaraq bunu bildirdi: 
“Daxili siyasi və iqtisadi sabitlik, əhəmiy-
yətli geostrateji mövqe, müsbət demoq-
rafiya və gənc əhali, nəqliyyat-logistika 
sahəsində böyük imkanlar, təbii resurslar, 
habelə hərbi və hərbi-texniki sahədə artan 
potensial TDT-ni qlobal arenada vacib ak-
tora çevirir”.

Bilavasitə TDT-nin sülh məramına gə-
lincə, Prezident İlham Əliyev xatırlatdı ki, 
qurumun təməl sənədi olan Naxçıvan Sazi-
şində təhlükəsizliklə yanaşı, sülhün qorun-
ması da əsas məqsəd və vəzifələr sırasında 
yer alıb. Başlıca məqam isə TDT-ni sülh 
məqsədi naminə vahid güc faktoruna çevir-
məkdir ki, dövlətimizin başçısı çıxışında bu 
məsələnin də üzərində dayandı. Ona görə  
ki, hazırkı dünyada beynəlxalq hüququn 
norma və prinsipləri kobud şəkildə pozu-
lur. Deməli, TDT ölkələri arasında hərbi və 
hərbi-texniki sahədə əməkdaşlıq da günün 
başlıca tələbinə çevrilməlidir. Dövlətimizin 
başçısının vurğuladığı kimi: “Ölkələrimiz 
arasında hərbi, müdafiə və təhlükəsizlik 
sahələrində geniş əməkdaşlığı nəzərə ala-
raq, 2�2�-cı ildə Azərbaycanda Türk Döv-
lətləri Təşkilatına üzv ölkələrin birgə hərbi 
təlimlərinin keçirilməsini təklif edirəm”.

Məlumdur ki, Azərbaycan, öz növbə-
sində, qardaş Türkiyə ilə birlikdə regional 
sülhün qərarlaşmasına böyük töhfə verir. 
Söhbət Bakı-İrəvan sülhündən gedir ki, 
prosesə Ankaranın da əlahiddə töhfəsi var. 
Prezident İlham Əliyevin bu mənada iki ay 
əvvəl ABŞ-da Azərbaycanla Ermənistan 
arasında sülh sazişinin paraflanmasını yada 
salması və nəticədə Cənubi Qafqazın barış 
məkanına çevriləcəyinə inamını ifadə etmə-
si, habelə, Vaşinqton razılaşması çərçivə-
sində regionda münaqişə məntiqini özündə 
daşıyan ATƏT-in Minsk qrupunun və onun-
la əlaqədar strukturların bağlandığını vur-
ğulaması xüsusi əhəmiyyət daşımaqdadır: 
“Beləliklə, atdığımız addımlar Azərbayca-
nın irəli sürdüyü sülh gündəliyini bir daha 
təsdiq etdi”.

Sülh, bağlantılar və iqtisadi inkişaf. 
Bunlar bir-biri ilə əlaqəli, hətta deyərdik 
ki, bir-birindən asılı vacib komponentlər-
dir və hazırda həmin komponentlər TDT-
nin tərkibində güc mərkəzinə çevrilməyi 
məqsəd seçdiyi böyük regionun gələcək 
strukturu və parametrləri baxımından son 
dərəcə müstəsna əhəmiyyətə malikdirlər. 
Mövcud trayektoriyada daha bir amil var 

ki, o da enerji təhlükəsizliyidir. Azərbaycan 
beynəlxalq miqyasdakı enerji təhlükəsizliyi 
zəncirində fəal halqadır. Bu amplua ölkəmi-
zin özünü Avropanın enerji təhlükəsizliyinin 
təminatında etibarlı və əvəzolunmaz tərəf-
daş kimi təsdiqləməsində göstərir. Nəticə 
etibarilə, Azərbaycan həm sülhün qarantı 
rolunda çıxış edir, həm də TDT müstəvisin-
dəki aktivliyi və əməkdaşlıq prioritetlərini 
genişləndirməsi ilə sülhü daha geniş düzənə 
daşıyır. Nəzərə alaq ki, qurumun geniş coğ-
rafi əhatə dairəsi və bu arealdakı dövlətlərin 
bir-birilərinə sıx bağlılıq göstəriciləri möv-
cud məkandakı hər bir məmləkət üçün həm 
siyasi və iqtisadi dividenddir, həm də rifahlı 
yaşam vədidir. 

“hmumilikdə, atılan addımlar türk 
dünyası daxilində iqtisadi inteqrasiyanın, 
enerji və nəqliyyat sahəsində dost və qardaş 
ölkələrimiz arasında əməkdaşlığın dərinləş-
məsinə və regionumuzun dayanıqlı inkişa-
fına xidmət edir”, - deyən Prezident İlham 
Əliyev çıxışında, həmçinin, Qəbələ Zirvə 
Görüşünün çıxaracağı qərarların TDT-nin 
mövqeyini daha da gücləndirəcəyinə, xalq-
larımızın rifahına və təhlükəsizliyinə əlavə 
töhfə verəcəyinə əminliyini də bildirib.

“Türkiyə Cənubi Qafqazda baş verənlə-
ri izləməklə yanaşı, həm də bölgədə sülhə 
və sabitliyə səmimi töhfə verməyə çalışır. 
Biz avqustun 8-də Vaşinqtonda Azərbay-
can və Ermənistan liderlərinin iştirakı ilə 
imzalanmış Birgə Bəyannaməni bu sahədə 
müsbət addım kimi qiymətləndiririk. Bu is-
tiqamətdə gələcək təşəbbüsləri səbirsizlik-
lə gözləyirik”, - deyən Türkiyə Prezidenti 
Rəcəb Tayyib Ərdoğan Zirvə Görüşündəki 
çıxışı zamanı, habelə, TDT-nin son 1� ildə 
mühüm uğurlara imza atdığını dedi, “bey-
nəlxalq hüquq böhranı” və “BMT Təh-
lükəsizlik Şurasının bir çox məsələlərdə 
fəaliyyətsizliyi fonunda” türk dövlətlərini 
birləşdirən vahid platformanın əhəmiyyə-
tinə diqqət çəkdi, ən başlıcası isə o, TDT-
nin sülh gündəmi seçimini “çox vaxtında və 
əhəmiyyətli” adlandıraraq, qurumun sabit-
liyin və təhlükəsizliyin təmin edilməsində 
daha fəal rol oynaya biləcəyini vurğuladı.

Azərbaycanın sülh təşəbbüsünü dəstək-
lədiyini deyən Qazaxıstan Prezidenti Ka-
sım--omart Tokayev də Zirvə Görüşündəki 
çıxışında hazırkı çətin dövrdə ölkəmizlə 
Ermənistan arasında sülhlə bağlı Birgə Bə-
yannamənin imzalanmasını təqdir etməklə 
yanaşı, ölkəmizin regional və beynəlxalq 
təşəbbüslərə verdiyi töhfədən söz açdı. Pre-
zident İlham Əliyevin sədrliyi ilə TDT-nin 
fəaliyyətini daha uğurla davam etdirəcə-
yinə inandığını dilə gətirdi, ölkəmizin türk 
dünyasının birliyinin möhkəmlənməsi və 
regional sabitliyin qorunması istiqamətində 
mühüm rol oynadığından söz açdı.

“Ermənistanla imzalanmış bəyannamə 
regionda sülhün və sabitliyin bərqərar ol-
ması istiqamətində mühüm addımdır. Bu 
nailiyyət Azərbaycanın siyasi iradəsinin və 
liderliyinin bariz göstəricisidir”. Hesab edi-
rik ki, Özbəkistan Prezidenti Şavkat Mir-
ziyoyevin 12-ci Zirvə Görüşündəki çıxışı 
zamanı söylədiyi fikirlər də böyük ölçüdə 
yanaşsaq, ölkəmizin TDT çərçivəsindəki 
sülh missiyasına ehtiramın ifadəsidir. Bu 
baxımdan Macarıstanın Baş naziri Viktor 
Orbanın sammitdəki nitqi də vurğulanma-
lıdır: “Azərbaycan Prezidenti İlham Əliye-
vin nailiyyətləri, ölkəsində həyata keçirilən 
bərpaolunan enerji layihələri, sülh və əmək-
daşlığa verdiyi önəm onu göstərir ki, bu re-
gionda uzaqgörən və uğurlu siyasət həyata 
keçirilir”. 

Sonda ümumiləşdirmə apararaq deyək 
ki, Azərbaycan �� günlük müharibədəki qa-
libiyyəti ilə gücdən sülh naminə bəhrələn-
mənin nümunəsi olduğunu sübuta yetirdi. 
TDT-nin Qəbələ Zirvəsi ölkəmizin bu nü-
munəsinin qurum üçün də başlıca prioritetə 
çevrildiyinin bəyan platforması kimi yadda 
qaldı. Heç şübhəsiz, ölkəmizin sədrliyi ilə 
qurum sözügedən prioriteti əməli iş müstə-
visində dolğunlaşdırmağı da bacaracaq. 

